BOSNA I HERCEGOVINA 
FEDERACIJA BOSNE I HERCEGOVINE 

TUZLANSKI KANTON

OPĆINSKI SUD ŽIVINICE 

Broj: 33 0 Pr 106989 26 Zm
Datum, 30.01.2026. godine 
Općinski sud u Živinicama, sudija Ibrahim Bubić, rješavajući po zahtjevu Ministarstva unutrašnjih poslova Tuzlanskog kantona, Policijska uprava Živinice, broj 08-06/9-2-03.4-1762/26/MH od 30.01.2026. godine, za izricanje zaštitne mjere prema učiniocu nasilja u porodici: K.Š., na osnovu člana 35., te članova 26. stav 1. tačka b), c), a u vezi sa članom 28. i 29. Zakona o zaštiti od nasilja u porodici i nasilja prema ženama u F BiH („Sl. novine (“Sl. novine F BiH”, broj: 19/25), donio je dana 30.01.2026. godine slijedeće

R J E Š E NJ E

Obustavlja se postupak za izricanje Zaštitnih mjera sa elementima nasilja u porodici protiv K.Š. sin Z., rođen … godine u T., nastanjen na adresi …, grad Ž., Bošnjak, državljanin BIH, oženjen otac petero djece, L.K. br: …, JMBG: …,
Da je dana 29.01.2026. godine oko 18,00 sati, u stanu u kojem borave nakon što je konzumirao alkohol tokom dana obraćao sa riječima supruzi „jebem ti mater, sestru, curicu“ da bi oko 18,00 sati dok je u ruci držao nož, supruzi se obratio riječima „hoćeš da te ubodem sa ovim nožem, ja sam ovdje Bog“ prilikom ovog događaja bio je prisutan i njihov Mldb.1 rođen … godine, a koji je potvrdio navode K.N., čime bi počinio radnju nasilja u porodici iz člana 9. stav 1. tačka b), c), ć), i d) Zakona o zaštiti od nasilja u porodici i nasilja prema ženama u F BiH, a na osnovu člana 76. stav 1. tačke 12. Zakona o prekršajima F BiH.
Na osnovu člana 203. stav 1. Zakona o Krivičnom postupku F BiH i člana 18. Zakona o prekršajima F BiH, troškovi prekršajnog postupka padaju na teret budžetskih sredstava suda.
O b r a z l o ž e n j e

Ministarstvo unutrašnjih poslova Tuzlanskog kantona, Policijska uprava Živinice, podnijela je ovom Sudu dana 30.01.2026. godine zahtjev  za izricanje zaštitnih mjera broj 08-06/9-2-03.4-1762/26/MH od 30.01.2026. godine, prema K.Š., navodeći da je dana 29.01.2026. godine oko 18,00 sati, u stanu u kojem borave nakon što je konzumirao alkohol tokom dana obraćao sa riječima supruzi „jebem ti mater, sestru, curicu“ da bi oko 18,00 sati dok je u ruci držao nož, supruzi se obratio riječima „hoćeš da te ubodem sa ovim nožem, ja sam ovdje Bog“ prilikom ovog događaja bio je prisutan i njihov Mldb.1 rođen … godine, a koji je potvrdio navode K.N. 
Uz Zahtjev  za izricanje zaštitne mjere PS Živinice je dostavila ovom sudu Prijavu o događanju broj: 441 od dana 29.01.2026. godine, Službena zabilješka od dana 29.01.2026. godine, Službena zabilješka o usmenom obavještenju tužioca, Zapisnik o saslušanju svjedoka na ime K.N., Zapisnik o saslušanju svjedoka na ime K.S., Zapisnik o dobrovoljnoj predaji predmeta od dana 29.01.2026. godine, Potvrda o privremenom oduzimanju predmeta od dana 29.01.2026. godine, Zapisnik o oduzimanju slobode na ime K.Š., Ispis alkotesta na ime K.Š., Nalaz i mišljenje ljekara na ime K.Š.,  obrasci 1. i 2. , fco. naredbe za izricanje hitnih mjera zaštite, Zapisnik o konsultaciji sa organom starateljstva kod prijedloga zaštitnih mjera i Izvod iz prekršajne evidencije na ime K.Š. 
Kako je policijska uprava u Živinicama i KT TK-a  obavijestili sud da je protiv K.Š. policijska uprava podnijela izvještaj i prijedlog KT TK-a  za određivanje pritvora, zbog krivičnog djela- Nasilje u porodici broj: 08-06/9-1-03.3-1313/26 od 30.01.2026. godine, te da je predmet u Tužilaštvu zaveden pod poslovnim brojem T03 0 KT 130630 26, pa je valjalo odlučiti da li se protiv K.Š. zbog istog događaja može voditi istovremeno postupak za izricanje zaštitnih mjera sa elementima Nasilja u porodici i Krivični postupka radi izricanja mjere pritvora. Kako je mišljenje suda da se protiv istog lica i zbog istog događaja ne mogu voditi dva odvojena postupka, i to jedan postupka po pravilima Zakona o zaštiti od nasilja u porodici i nasilja prema ženama u F BiH, u kojem se primjenjuju pravila prekršajnog postupka i Krivični postupak radi donošenje odluke po prijedlogu za određivanje pritvora, pa je s obzirom na takav zaključak suda prevladalo mišljenje da je potrebno dati prednost Krivičnom postupku u kojem će se odlučiti o prijedlogu KT TK-a o određivanju pritvora. Ovakav zaključak sud temelji na činjenici i procjeni okolnosti koje su od većeg značaja da zaštite interese oštećenih kao članova zajedničkog domaćinstva. S toga je odlučeno da se obustavi postupak za izricanje zaštitne mjere sa elementima nasilja u porodici i da se nastavi Krivični postupka u kojem će se odlučiti o prijedlogu KT TK-a za odlučivanje pritvora.  

                               Ibrahim Bubić
Pouka o pravnom lijeku: Protiv ovog rješenja dozvoljena je žalba Kantonalnom sudu u Tuzli u roku od 3 dana od dana prijema ovog rješenja. Žalba se podnosi ovom sudu u tri istovjetna primjerka. Žalba ne odlaže izvršenje rješenja.

